
ADMINISTRACIÓN LOCAL
MUNICIPAL
DODRO

Plan estratéxico de subvencións 2024-2026 (III)

Corrección de erros anuncio de aprobación do Plan Estratéxico de subvencións 2024-2026 do Concello de Dodro

Con data 11/12/2024 publicouse no BOP núm. 238 anuncio de aprobación do plan estratéxico de subvencións 2024-
2026 do Concello de Dodro. Advertida a existencia de erros no mesmo, procédese á publicación do anuncio unha vez 
corrixidos os mesmos.

PLAN ESTRATÉXICO DE SUBVENCIÓNS DO CONCELLO DE DODRO 2024-2026

PREÁMBULO.-

A lei 38/2003, de 17 de novembro, Xeral de Subvencións (en diante LXS), na liña de mellora da súa eficacia, dispón 
con carácter básico no seu artigo 8.1 que ”os órganos das Administracións Públicas ou calquera ente que propoña o estable-
cemento de subvencións, con carácter previo, deberán concretar un plan estratéxico de subvencións cos obxectivos e efectos 
que se pretenden coa súa aplicación, o prazo necesario para a súa consecución, os custos previsibles e as súas fontes de 
financiamento, supeditándose en todo caso ao cumprimento dos obxectivos de estabilidade orzamentaria.” 

En desenvolvemento das previsións contidas na LXS, o Real Decreto 887/2006, de 21 de xullo, no seu artigo 10, sen 
carácter básico, sinala que, o plan estratéxico de subvencións configurase como un instrumento de planificación das polí-
ticas públicas que teñen por obxecto o fomento dunha actividade de utilidade pública ou interese social ou de promoción 
dunha finalidade pública.

No mesmo senso, a Lei 9/2007, do 13 de xuño, de subvencións de Galicia, no seu artigo 5 pon de manifesto que “os 
órganos da administración que propoñan o establecemento de subvencións, con carácter previo, deberán concretar nun plan 
estratéxico de subvencións ...” 

Desde a perspectiva económica, as subvencións son unha modalidade importante de gasto público, e polo tanto deben 
axustarse ás directrices de política orzamentaria, orientada polos criterios de estabilidade orzamentaria, sostibilidade 
financieira e o crecemento económico.

Neste sentido, o presente Plan Estratéxico de Subvencións (en diante PES) é o primeiro que se tramita e detalla o 
importe das subvencións no Orzamento Xeral da Corporación para os exercicios 2024, 2025 e 2026. A súa finalidade é 
permitir relacionar os obxectivos a alcanzar e os efectos a conseguir, os custos previstos e a súa financiación, co obxectivo 
de adecuar as necesidades públicas a cubrir mediante subvencións, cos recursos dispoñibles, sempre con carácter previo 
á concesión e podendo aumentar ou diminuír as partidas orzamentarias correspondentes nos exercicios seguintes. O 
marco normativo xeral complementase coas bases de execución do orzamento aprobadas para cada exercicio xunto coa 
tramitación dos orzamentos.

Ademais, a Ordenanza municipal que regula as subvencións do Concello de Dodro (BOP núm. 143 de 30/07/2018) 
prevé no seu artigo 5 o deber de contar cun plan estratéxico de subvencións como o presente. 

Polo disposto, o Concello de Dodro elabora o presente Plan Estratéxico de Subvencións (2024-2026) cuxo articulado 
se desenvolve a continuación.

ARTIGO 1. NATUREZA XURÍDICA.-

Os Plans Estratéxicos de Subvencións teñen carácter programático, non xerando en ningún caso dereitos nin obrigas 
de terceiros, senón que se trata dunha decisión de carácter político enmarcada dentro dunha das actividades propias da 
dirección política como é a planificación.

A efectividade do presente PES atópase condicionada ás dispoñibilidades orzamentarias existentes no orzamento 
municipal de cada exercicio, así como á aprobación das bases reguladoras para a súa concesión.

ARTIGO 2. PRINCIPIOS XERAIS.-

A regulación xurídica en materia de subvencións establece principios xerais de actuación fundamentais do PES que 
deben rexer na xestión municipal en materia de subvencións, e que son os seguintes: 

a) Principio de publicidade e libre concorrencia, mediante convocatoria previa na que se garanta a obxectividade, 
transparencia, publicidade, concorrencia e igualdade na distribución de fondos públicos, sen prexuízo da posible concesión 
directa, que de acordo ca normativa aplicable, deben contar coas debidas dispoñibilidades orzamentarias previas. 

b) Principio de obxectividade no proceso de concesión, segundo os criterios establecidos na convocatoria, que garantan 
o coñecemento previo dos mesmos polos potenciais beneficiarios.

c) Principio de transparencia e igualdade e non discriminación no exercicio das actividades subvencionadas.

d) Principio de eficacia e eficiencia no cumprimento dos obxectivos marcados no establecemento do procedemento e 
a eficiencia na asignación dos recursos públicos.

e) Principio de adecuación á estabilidade orzamentaria e da regra de gasto na concesión das subvencións nos termos 
previstos na Lei Orgánica 2/2012 de Estabilidade Orzamentaria e Sostibilidade Financeira.

ARTIGO 3. OBXECTIVOS ESTRATÉXICOS.-

O plan estratéxico de subvención do Concello de Dodro conta con diferentes obxectivos:

– Dar cumprimento ao mandato legal que recolle o artigo 8.1 da Lei 38/2003, de 17 de novembro, que obriga á elabo-
ración por parte dos entes que propoñan o establecemento de subvencións, dun Plan Estratéxico de Subvencións previo a 
súa concesión.

– Determinación das liñas de apoio e fomento das actividades de interese pública e social, establecendo un conxunto 
de principios e bases de execución común ás mesmas.

– Mellorar e racionalizar a xestión municipal das subvencións.

ARTIGO 4. ÁMBITO TEMPORAL.-

O ámbito temporal do presente Plan comprende os exercicios 2021, 2022 e 2023 inclusive, de conformidade co artigo 
11.4 do Real Decreto 887/2006, de 21 de xullo, que establece un período de vixencia dos PES de tres anos; sen prexuízo, 
de conformidade co artigo 14 do mesmo texto legal, de actualizalo anualmente, de acordo coa información relevante 
dispoñible.

ARTIGO 5. ACTUALIZACIÓN.-

Poderán ser modificadas, substituídas ou eliminadas, as liñas de subvención establecidas no presente PES, que non 
alcancen o nivel de consecución de obxectivos desexado ou adecuado ao nivel de recursos invertidos, tal e como se dispón 
na disposición adicional decimo sétima da LXS ao establecer un sistema de seguimento a través do control e avaliación dos 
obxectivos. En todo caso, os cambios que poidan producirse deberán axustarse á lei e, fundamentalmente aos orzamentos 
de cada exercicio.

Non será necesaria a modificación do PES nos supostos que se modifiquen liñas de subvención existentes, cando 
unicamente a variación se realice no importe asignado, sempre e cando o resto dos compoñentes de esta permanezan sen 
cambios, o que deberá acreditarse no expediente polo órgano xestor correspondente. 

No suposto de que, concluído o período de vixencia, non se tivese aprobado un novo PES, o presente entenderase 
prorrogado naquelas liñas de actuación que resulten de continuidade e conten con asignación orzamentaria adecuada e 
suficiente.

ARTIGO 6. APROBACIÓN.-

O órgano competente para a súa aprobación é o Pleno da Corporación, no exercicio das competencias atribuídas no ar-
tigo 22.2 e) da Lei 7/85, de 2 de abril, reguladora das Bases de Réxime Local, ao tratarse dun instrumento de planificación 
estratéxica das actividades de subvencións e xestión económica. Non obstante, o órgano competente para a aprobación 
das subvencións será o Alcalde, ou órgano no que delegue.

ARTIGO 7. PUBLICACIÓN.-

En aras de dar cumprimento ao principio de transparencia, as convocatorias de subvencións instadas polo Concello de 
Dodro publicaranse na Base de Datos Nacional de Subvencións (BDNS) de conformidade co regulado no artigo 20 da LXS e 
na sede electrónica municipal, indicando a entidade receptora, contía da mesma, e proxecto ou acción á que vai destinada. 
O prazo máximo para a devandita publicación será dun mes desde a concesión da subvención, en todo caso deberán figurar 
a final de ano.

ARTIGO 8. BENEFICIARIOS.-

Serán beneficiarios das subvencións previstas no presente PES, a persoas físicas, asociacións ou entidades que as 
reciban para a realización de actividades dirixidas á realización dun proxecto, acción ou situación que teña por obxecto fo-
mentar a actividade de utilidade pública ou interese social ou de promoción dunha finalidade pública de competencia local.

Será obriga do beneficiario achegar a memoria da actividade subvencionada, conta xustificativa ou calquera outra 
documentación esixible, de acordo coas bases reguladoras da subvención ou a resolución de concesión ou convenio, e a 
normativa de aplicación.

ARTIGO 9. PROCEDEMENTO DE CONCESIÓN.-

As subvencións encadradas no presente Plan Estratéxico serán outorgadas seguindo a normativa vixente en materia 
de subvencións:

1. En réxime de concorrencia competitiva, mediante convocatoria pública e cuxa concesión se concederá conforme a 
criterios de valoración fixados na convocatoria e nas bases reguladoras correspondentes.

2. Concesión directa, para aquelas subvencións previstas nominativamente nos orzamentos municipais, mediante a 
sinatura de convenios de colaboración, como instrumento habitual para a canalización da súa concesión, que regulen as 
súas condicións e compromisos.

Ambos procedementos de concesión deberán respectar os principios establecidos no Plan e a súa adxudicación leva-
rase a cabo ata o límite dos créditos asignados a cada unha das liñas de subvención concedidas.

Tanto os procedementos de adxudicación directa como os de concorrencia competitiva deberán respectar os principios 
sinaladas neste Plan. Os procedementos de concesión das subvencións e axudas son os seguintes: 

a) Subvencións concedidas en réxime de concorrencia competitiva: Segundo o art. 22.1 LXS, o procedemento ordinario 
de concesión tramitarase en réxime de concorrencia competitiva. Neste procedemento a concesión das subvencións realí-
zase mediante a comparación das solicitudes presentadas, a fin de establecer unha prelación entre as mesmas de acordo 
cos criterios de valoración previamente fixados nas Bases reguladoras e na convocatoria; e adxudicar, co límite fixado na 
convocatoria, aquelas que obteñan unha maior valoración. En todo caso, as Bases da convocatoria nos procedementos de 
concorrencia deberán conter: 

· O obxecto da subvención e o interese que se pretende satisfacer.

· Beneficiarios.

· Requisitos formais da solicitude. 

· Partida orzamentaria, contía e límites da subvención. 

· Criterios de valoración en función da natureza da subvención. 

· Órganos de valoración, que deberán ter carácter colexiado e técnico.

· Órgano competente para resolver. 

· Dereitos e obrigas dos beneficiarios, especificando os mecanismos para a comprobación da difusión por parte 
do beneficiario da financiación da súa actividade

· Xustificación da subvención, con expresa mención da aplicación dos fondos percibidos, así como o cumprimento 
dos obxectivos. 

· Requisitos e forma de pago da subvención.

b) Subvencións concedidas de forma directa: Á vista do art. 22.2 LGS, poderán concederse de forma directa as seguin-
tes subvencións: 

b.1.- As previstas nominativamente no orzamento xeral deste Concello. Enténdese por subvención prevista nominati-
vamente nos orzamentos, aquela en que polo menos a súa dotación orzamentaria e beneficiario aparezan determinados 
nos estados de gasto do orzamento. O obxecto destas subvencións deberá quedar determinado expresamente no corres-
pondente convenio de colaboración ou resolución de concesión que, en todo caso, deberá ser congruente coa clasificación 
funcional e económica do correspondente crédito orzamentario. 

b.2.- Aquelas cuxo outorgamento ou contía veña imposto ao Concello de por unha norma de rango legal, que seguirán 
o procedemento de concesión que lles resulte de aplicación de acordo coa súa propia normativa. 

b.3.- Con carácter excepcional, aqueloutras en que se acrediten razóns de interese público, social, económico ou 
humanitario, ou outras debidamente xustificadas que dificulten a súa convocatoria pública. 

ARTIGO 10. PRAZOS DE EXECUCIÓN.-

Con carácter xeral as subvencións municipais terán un prazo de execución anual, sendo excepcional e debidamente 
motivados aqueles supostos nos que se fixe un prazo de execución superior ao anual, ou a modificación do período flexible, 
deberá aparecer recollido nas correspondentes bases das subvencións. O órgano de seguimento e control velará polo 
cumprimento do “calendario” da concesión de subvención, o cal deberase aprobar no primeiro trimestre de cada ano.

ARTIGO 11. FINANCIAMENTO.-

A tramitación das liñas de subvencións do presente PES queda expresamente condicionada aos seguintes puntos: 

1. Existencia de dotación orzamentaria axeitada e suficiente.

2. Con carácter previo ou simultáneo ao outorgamento das subvencións ou concesións directas, deberá efectuarse a 
aprobación do gasto nos termos previstos nas normas orzamentarias.

3. Previamente ao outorgamento das subvencións, deberán aprobarse as normas ou bases reguladoras da concesión, 
no caso de modalidade de concorrencia competitiva.

ARTIGO 12. RÉXIME DE SEGUIMENTO E CONTROL.-

O control e seguimento do presente Plan Estratéxico realizarase de forma anual, en dous aspectos.

a) Control económico- financeiro das subvencións concedidas: está encomendado á Intervención do Concello, e realiza-
rase nas condicións recollidas na lexislación vixente. 

b) Control e seguimento do Plan: encoméndase á Xunta de Goberno Local, para o que, cada unha das Áreas que xes-
tionan as subvencións, remitirá no primeiro cuadrimestre de cada exercicio, e en todo caso, antes de que acabe o exercicio 
orzamentario memoria xustificativa coas seguintes especificacións: 

- Obxecto, entidade beneficiaria e importe subvencionado.

- Subvencións concedidas, xustificadas, renunciadas e reintegradas (ou en procedemento de reintegro). 

- O grao de cumprimento dos seus obxectivos específicos, do seu prazo de consecución, concretando o número 
de cidadáns e/ou beneficiarios aos que alcanzou a acción subvencionada. 

- Os custos efectivos en relación aos previsibles. 

- Conclusións ou valoración global na que conste a valoración en canto aos obxectivos perseguidos e a proceden-
cia do mantemento ou supresión do programa. 

- Suxestións para a elaboración do seguinte Plan Estratéxico de Subvencións. 

Para o seguimento e avaliación do Plan Estratéxico de Subvencións desígnase á Xunta de Goberno Local. 

Para tal efecto se establecen coma indicadores relacionados cos obxectivos do Plan a evaluar, os seguintes:

· Grao de execución de estas, entendo por isto, as subvencións concedidas e aprobadas (fase O) respecto das 
previstas (créditos iniciais), respecto de cada área, e tipo de subvención e distinguindo entre subvencións de 
concesión directa e en concorrencia competitiva.

· Respecto das subvencións concedidas en concorrencia competitiva, número de expedientes (solicitudes) trami-
tadas e concedidas e comparativa co ano anterior para o caso de existir a mesma subvención.

A Intervención municipal absterase de realizar a fiscalización ata que non se realice polos xestores o envío da informa-
ción anterior.

ARTIGO 13. LIÑAS DE SUBVENCIÓNS

As competencias nas que se vai desenvolver o plan estratéxico son as seguintes:

Acción Social Área 1

Educación Área 2

Xuventude e relacións veciñais Área 3

Promoción e fomento de deporte Área 4

Promoción cultural Área 5

Promoción turística e económica Área 6

13.1. Área 1. Acción social.

Enmárcase nas seguintes liñas:

1. Emerxencias sociais, que é unha das competencias claramente propias dos concellos tras a reforma operada 
no ano 2013 e que tratan de servir como primeira actuación en casos de necesidade

2. Axudas de fomento da natalidade.

3. Colaboración mediante subvención nominativa coas Asociacións ANDAINA e AMIPA que desenvolven actividades 
de interese para os veciños do municipio de Dodro no ámbito da promoción social das persoas con diversidade 
funcional. 

Acción Social Área 1 Código 1.1

Axudas Emerxencia Social

a. Obxectivo estratéxico
Axudas de emerxencia social das que se benefician familias usuarias do departamento de Servizos Sociais, as cales 
precisan dunha resposta urxente e inmediata a necesidades de carácter primario. 
Diríxese a familias que se encontran desprotexidas e con escasos recursos económicos.

b. Obxectivo específico

1. Satisfacer as necesidades básicas (alimentación, saúde,...) para un adecuado desenvolvemento persoal e físico. 
2. Manter a familia como unidade básica de convivencia
3. Axudar á familia a atravesar determinadas situacións críticas por carecer de recursos económicos suficientes para 

unha digna calidade de vida
4. Facer fronte a situacións de desprotección
5. Evitar situacións de marxinación
6. Axudar a conseguir a súa autonomía económica
7. Conseguir a súa integración social

c. Prazo Anual 

d. Custo presupostado 4.000,00 €

e. Fonte de financiamento Recursos propios.

f. Procedemento de concesión Concesión directa

g. Plan de actuación Por procedemento legalmente establecido para este tipo de axudas coas limitacións establecidas nas leis sectoriais.

Acción Social Área 1 Código 1.2

Axudas natalidade

a. Obxectivo estratéxico
Consiste nunha axuda directa por neno/a nacido/a no municipio 
Diríxese a familias empadroadas no municipio.

b. Obxectivo específico Axudar ás familias que teñen crianzas no seu primeiro ano de vida.

c. Prazo Anual 

d. Custo presupostado 3.000,00 €

e. Fonte de financiamento Recursos propios.

f. Procedemento de concesión Concesión directa

g. Plan de actuación Por procedemento legalmente establecido para este tipo de axudas coas limitacións establecidas nas leis sectoriais.

Acción Social Área 1 Código 1.3

AMIPA ASOCIACIÓN DE NAIS E PAIS DE PERSOAS CON DISCAPACIDADE INTELECTUAL DA COMARCA DO SAR

a. Obxectivo estratéxico
As persoas beneficiarias últimas destes programas contan con algún tipo de diversidade funcional e necesitan dun apoio 
para a súa integración social. As beneficiarias directas da subvención son as entidades sen ánimo de lucro coas que se 
establece un convenio de colaboración. 

b. Obxectivo específico Promoción social das persoas con diversidade funcional. 

c. Prazo Anual 

d. Custo presupostado 600,00€

e. Fonte de financiamento Recursos propios.

f. Procedemento de concesión Subvención nominativa

g. Plan de actuación Convenio de colaboración

Acción Social Área 1 Código 1.4

ASOCIACIÓN ANDAINA PRO SAÚDE MENTAL

a. Obxectivo estratéxico
As persoas beneficiarias últimas destes programas contan con algún tipo de diversidade funcional e necesitan dun apoio 
para a súa integración social. As beneficiarias directas da subvención son as entidades sen ánimo de lucro coas que se 
establece un convenio de colaboración.

b. Obxectivo específico Promoción social das persoas con diversidade funcional. 

c. Prazo Anual 

d. Custo presupostado 600,00€

e. Fonte de financiamento Recursos propios.

f. Procedemento de concesión Subvención nominativa

g. Plan de actuación Convenio de colaboración

Acción Social Área 1 Código 1.5

CÁRITAS 

a. Obxectivo estratéxico
As persoas beneficiarias últimas destes programas son persoas en risco de exclusión social e ou especial vulnerabilidade 
que necesitan dun apoio nos recursos para cobertura de necesidades básicas. As beneficiarias directas da subvención 
son as entidades sen ánimo de lucro coas que se establece un convenio de colaboración.

b. Obxectivo específico Apoio a persoas en situación de risco de exclusión social e ou especial vulnerabilidade

c. Prazo Anual 

d. Custo presupostado 1.000,00€

e. Fonte de financiamento Recursos propios.

f. Procedemento de concesión Subvención nominativa

g. Plan de actuación Convenio de colaboración

13.2. Área 2. Educación 

Nesta área establécense dúas liñas: 

· Colaboración mediante subvención nominativa ao Colexio Rural Agrupado de Dodro, único no termo municipal. 

· Axudas á escolaridade, para que as familias que se atopen nunhas condicións socio-económicas menos vanta-
xosas podan sufragar os gastos escolares como o material ou as actividades extraescolares. 

Educación Área 2 Código 2.1

COLEXIO RURAL AGRUPADO

a. Obxectivo estratéxico Promocionar a realización de actividades educativas no segundo ciclo da educación infantil

b. Obxectivo especifico Promocionar a realización de actividades educativas 

c. Prazo Anual 

d. Custo presupostado 1.000,00 €

e. Fonte de financiamento Recursos propios.

f. Procedemento de concesión Subvención nominativa

g. Plan de actuación Convenio de colaboración

Educación Área 2 Código 2.2

AXUDAS Á ESCOLARIDADE

a. Obxectivo estratéxico Garantir a igualdade de oportunidades ante o ensino

b. Obxectivo especifico
Apoiar na adquisición de material escolar, gastos de actividades extraescolares e vestiario deportivo, entre outros que se 
establezan nas bases reguladoras

c. Prazo Anual 

d. Custo presupostado 4.000,00 €

e. Fonte de financiamento Recursos propios

f. Procedemento de concesión Libre concorrencia

g. Plan de actuación
O plan de actuación para a execución esta liña estratéxica, realizarase mediante a elaboración das correspondentes 
bases de convocatoria

Educación Área 2 Código 2.3

ASOCIACIÓN NAIS E PAIS DE ALUMNOS – ANPA DE DODRO

a. Obxectivo estratéxico Promover accións encamiñadas á conciliación da vida laboral e familiar.

b. Obxectivo especifico Apoiar o desenvolvemento de actividades culturais.

c. Prazo Anual 

d. Custo presupostado 500,00 €

e. Fonte de financiamento Recursos propios.

f. Procedemento de concesión Subvención nominativa

g. Plan de actuación Convenio de colaboración

13.3. Área 3. Xuventude e relacións veciñais

Recóllese unha liña en réxime de concorrencia competitiva para fomento de actividades participativas, de iniciativa 
veciñal organizada.

Promoción cultural Área 3 Código 3.1

XUVENTUDE E RELACIÓNS VECIÑAIS LIBRE CONCORRENCIA

a. Obxectivo estratéxico
Favorecer a iniciativa veciñal organizada, mediante comisións de festas ou asociacións culturais do Concello de Dodro, 
para que desenvolvan eventos de natureza participativa do concello, concretamente, as súas festas patronais ou 
populares tradicionais.

b. Obxectivo especifico
Organización de actividades periódicas e/ou actos puntuais de natureza participativa entre a veciñanza e para a 
poboación en xeral.

c. Prazo Anual 

d. Custo presupostado 5.000,00 €

e. Fonte de financiamento Recursos propios.

f. Procedemento de concesión Libre concorrencia

g. Plan de actuación
O plan de actuación para a execución esta liña estratéxica, realizarase mediante a elaboración das correspondentes 
bases de convocatoria

13.4. Área 4. Promoción e fomento de deporte.

Contémplanse as liñas seguintes:

A colaboración mediante subvención nominativa co Club Deportivo Dodro, único club de fútbol no temo municipal e cos/
as deportistas deste Concello que a seguir se indican:

Deportes Área 4 Código 4.1

CLUB DEPORTIVO DODRO

a. Obxectivo estratéxico Promocionar o deporte federado

b. Obxectivo especifico Apoiar o desenvolvemento e promoción do fútbol de base

c. Prazo Anual 

d. Custo presupostado 3.000,00 €

e. Fonte de financiamento Recursos propios.

f. Procedemento de concesión Subvención nominativa

g. Plan de actuación Convenio de colaboración

Axudas a deportistas individuais establecendo dúas subliñas:

· Axudas a deportistas de destacado rendemento

Deportes Área 4 Código 4.2

AXUDAS A DEPORTISTAS DE DESTACADO RENDEMENTO

a. Obxectivo estratéxico Contribuír ao fomento dos/as deportistas do Concello de Dodro

b. Obxectivo especifico
Apoiar o desenvolvemento e promoción dos/as deportistas municipais a nivel local, provincial, autonómico, estatal e 
internacional.

c. Prazo Anual 

d. Custo presupostado 1.200,00 €

e. Fonte de financiamento Recursos propios.

f. Procedemento de concesión Libre concorrencia

g. Plan de actuación
O plan de actuación para a execución esta liña estratéxica, realizarase mediante a elaboración das correspondentes 
bases de convocatoria

· A colaboración mediante subvención nominativa con Samuel Ares Nieto, único deportista de alto nivel no termo 
municipal deste Concello que a seguir se indican

Deportes Área 4 Código 4.2

AXUDAS A DEPORTISTAS DE ALTO NIVEL: SAMUEL ARES NIETO

a. Obxectivo estratéxico Contribuír ao proxecto deportivo de Samuel Ares Nieto e promocionar o Concello de Dodro

b. Obxectivo especifico
Apoiar o desenvolvemento e promoción dos/as deportistas municipais a nivel local, provincial, autonómico, estatal e 
internacional.

c. Prazo Anual 

d. Custo presupostado 1.500,00 €

e. Fonte de financiamento Recursos propios.

f. Procedemento de concesión Subvención nominativa

g. Plan de actuación
O plan de actuación para a execución esta liña estratéxica, realizarase mediante a elaboración das correspondentes 
bases de convocatoria

13.5. Área 5. Promoción cultural.

Recóllese unha liña de colaboración mediante subvención nominativa coa Fundación Rosalía de Castro que realiza 
actividades de interese para os veciños do municipio de Dodro no ámbito da promoción cultural do patrimonio rosaliano. 

Promoción cultural Área 5 Código 5.1

FUNDACIÓN ROSALÍA DE CASTRO

a. Obxectivo estratéxico
Fomentar e difundir o culto á memoria de Rosalía, de Manuel Murguía e dos seus fillos; conservar o conxunto da 
Casa-Museo de Rosalía e conservar e incrementar o patrimonio rosaliano dispoñéndoo para que poida ser contemplado 
e estudado. 

b. Obxectivo específico Visibilizar o patrimonio do noso concello (brañas de Laíño, a Veiga de Lestrobe, as Torres de Hermida)

c. Prazo Anual 

d. Custo presupostado 1.300,00 €

e. Fonte de financiamento Recursos propios

f. Procedemento de concesión Subvención nominativa

g. Plan de actuación Convenio de colaboración

Promoción cultural Área 5 Código 5.2

PREMIO DE POESÍA EUSEBIO LORENZO BALEIRÓN

a. Obxectivo estratéxico Honrar a memoria do ilustre poeta dodrense Eusebio Lorenzo Baleirón e contribuír á promoción da poesía galega. 

b. Obxectivo específico
Fomentar o estudo do patrimonio etnográfico e cultural do municipio. Dotar economicamente o certame de poesía cos 
fins de estimular a participación ou convocatoria pública no citado premio e gratificar o/a autor/a da obra gañadora. 

c. Prazo Anual 

d. Custo presupostado 2.500,00 €

e. Fonte de financiamento Recursos propios.

f. Procedemento de concesión Libre concorrencia

g. Plan de actuación
O plan de actuación para a execución esta liña estratéxica, realizarase mediante a elaboración das correspondentes 
bases de convocatoria

13.5. Área 6. Promoción turística e económica.

Establécense dúas liñas de colaboración mediante subvencións nominativas:

· Colaboración coa Asociación “Amigos do Camiño de Santiago do Barbanza e Sar, a Orixe” que realiza actividades 
de interese para os veciños do municipio de Dodro posto que o seu percorrido atravesa este concello.

· Colaboración co Club Ciclista Padronés que desenvolve actividades de interese para os veciños do municipio de 
Dodro mediante a promoción da Comarca Terras de Iria da que forma parte este concello.

Promoción turística e económica Área 6 Código 6.1

ASOCIACIÓN AMIGOS DO CAMIÑO DE SANTIAGO DO BARBANZA E SAR “A ORIXE”

a. Obxectivo estratéxico

Recuperación da memoria histórica do Camiño de Santiago que na Idade Media e Moderna discorreu polo Concello 
de Dodro.
Fomentar a pluralidade de valores que concorren no entorno xacobeo, nas súas lendas, cultos e testemuñas, tanto 
antrópicos coma patrimoniais e paisaxísticos, que percorren o noso municipio.

b. Obxectivo especifico
Promover o interese comunitario deste percorrido polo Concello de Dodro co fin de que redunde na economía e na 
visualización exterior do municipio.

c. Prazo Anual 

d. Custo presupostado 1.000,00 €

e. Fonte de financiamento Recursos propios

f. Procedemento de concesión Subvención nominativa

g. Plan de actuación Convenio de colaboración

Promoción turística e económica Área 6 Código 6.2

CLUB CICLISTA PADRONÉS

a. Obxectivo estratéxico Promoción da comarca TERRAS DE IRIA, da que forma parte o Concello de Dodro.

b. Obxectivo especifico
Promover o interese comunitario polo Concello de Dodro co fin de que redunde na economía e na visualización 
exterior do municipio

c. Prazo Anual 

d. Custo presupostado 1.200,00 €

e. Fonte de financiamento Recursos propios

f. Procedemento de concesión Subvención nominativa

g. Plan de actuación Convenio de colaboración

Dodro, 12 de decembro de 2024

O alcalde, Francisco Xabier Castro Tourís

2024/8978

